
(ᐊᖏᕈᑕᐅᔪᖅ ᔫᓂ 4, 2008) 
 

ᓄᓇᕗᑦ ᑲᒥᓯᓇᖓᑦ, ᑖᒃᑯᓄᖓ ᐊᒻᒪᓗ ᐅᖃᐅᔾᔭᐅᒋᐊᖅᑕᐅᓗᓂ ᐊᖏᖅᑕᐅᓗᓂᓗ 
ᒪᓕᒐᓕᐅᕐᕕᒻᒧᑦ, ᐊᑐᓕᖅᑎᑦᑎᕗᖅ ᐃᒪᓐᓇ: 
 

ᑐᑭᖏᑦ ᐊᒻᒪ ᑐᕌᖓᓂᖏᑦ 
ᑐᑭᖏᑦ  
1. ᐅᕙᓂ ᐱᖁᔭᕐᒥ, 

 
 ᑐᑭᖃᖅᑐᖅ ᑮᓇᐅᔭᑎᒍᑦ ᐊᕐᕌᒍᑕᒫᑦ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᐱᖁᔭᕐᒥᒃ; (fiscal year) 
 
ᑐᑭᖃᖅᑐᑦ ᓄᓇᕗᒻᒥ ᐊᐅᓪᓚᐅᔾᔨᔨᐅᔪᑦ ᐸᓯᔭᒃᓴᐅᓂᖅᐸᑕ ᓴᐳᑎᔭᐅᓯᒪᓂᖏᓐᓄᑦ ᑮᓇᐅᔭᑦ ᓴᖅᑭᑕᐅᓯᒪᔪᑦ 
ᒪᓕᓪᓗᒍ ᐃᓚᒐ 9; (fund) 
 
ᑐᑭᖃᖅᑐᖅ ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕ; (Minister) 
 
ᑐᑭᖃᖅᑐᖅ ᖃᐅᔨᒪᔨᒋᔭᐅᔪᖅ, ᐊᐅᓪᓚᐅᔾᔨᔨᐅᔪᖅ ᐅᕝᕙᓗ ᐳᓚᕋᑦᑐᓕᕆᓂᕐᒧᑦ ᑎᒥᐅᔪᖅ ᐊᔪᓐᖏᑦᑐᖅ 
ᓚᐃᓴᑖᖅᑎᑕᐅᓯᒪᔪᖅ ᒪᓕᓪᓗᒍ ᐃᖏᕐᕋᓂᕐᒧᑦ ᐊᒻᒪ ᐳᓚᕋᑦᑐᓕᕆᓂᕐᒧᑦ ᐱᖁᔭᕐᒥ; (outfitter) 
 
ᑐᑭᖃᖅᑐᖅ ᐃᓱᓕᑦᑕᕐᕕᖃᖅᑐᑦ ᐊᑕᖐᔪᑦ ᐊᑭᓕᖁᔭᐅᔾᔪᑕᐅᔪᓐᓇᖅᑐᑦ ᑐᓂᔭᐅᓯᒪᔪᑦ ᒥᓂᔅᑕᒧᑦ ᑕᕝᕗᖓ 
ᐊᐅᓪᓚᐅᔾᔨᔨᒧᑦ ᒪᓕᓪᓗᒍ ᐃᓚᒐ 3 ᑕᕝᕙᓂ ᐱᖁᔭᕐᒥ; (outfitter assistance) 
 
ᒐᕙᒪᒃᑯᑦ ᒪᓕᒋᐊᖃᖅᑐᑦ ᐱᖁᔭᕐᒥ 
2. ᐱᖁᔭᖅ ᒪᓕᒋᐊᖃᖅᑎᑦᑎᔪᖅ ᓄᓇᕗᑦ ᒐᕙᒪᒃᑯᖏᓐᓂᑦ. 
 

ᐊᐅᓪᓚᐅᔾᔨᔨᒧᑦ ᐃᑲᔪᕈᑏᑦ 
 
ᐊᐅᓪᓚᐅᔾᔨᔨᒧᑦ ᐃᑲᔪᕈᑏᑦ 
3.  ᒥᓂᔅᑕᐅᔪᖅ ᐊᑐᐃᓐᓇᖃᖅᑎᑦᑎᔪᓐᓇᖅᑐᖅ ᐃᓱᓕᑦᑕᕐᕕᖃᖅᑐᓂ ᐊᑭᓖᖁᔨᔾᔪᑕᐅᔪᓂᒃ 
ᐊᑭᓕᐅᑕᐅᔪᓐᓇᖅᑐᓂ ᐊᐅᓪᓚᐅᔾᔨᔨᓄᑦ ᒪᓕᓪᓗᒍ ᐅᓇ ᐱᖁᔭᖅ. 
 
ᐱᓇᓱᐊᕐᓂᖅ 
4. (1) ᐊᐅᓪᓚᐅᔾᔨᔨᐅᔪᑦ ᐃᑲᔪᖅᑕᐅᔪᒪᔪᖅ ᐱᓇᓱᐊᕈᓐᓇᖅᐳᖅ ᒥᓂᔅᑕᐅᔪᒧᑦ ᑎᑎᕋᕐᕕᒃᓴᐅᔪᒥ 
ᐊᖏᖅᑕᐅᓯᒪᔪᒥᒃ ᒥᓂᔅᑕᐅᔪᒧᑦ. 
 
ᐊᔪᓐᖏᑦᑐᑦ 

(2) ᒥᓂᔅᑕᐅᔪᖅ ᐃᓱᒪᓕᐅᕋᔭᖅᐳᖅ ᐊᔪᓐᖏᓐᓂᖓᓂᒃ ᑕᐃᒃᑯᐊ ᐱᓇᓱᐊᖅᑐᑦ ᐊᐅᓪᓚᐅᔾᔨᔨᐅᔪᑦ 
ᐃᑲᔪᖅᑕᐅᔪᒪᔪᑦ ᒪᓕᓪᓗᒋᑦ ᐊᑐᐊᒐᐅᔪᑦ ᓴᖅᑭᑕᐅᓯᒪᔪᑦ ᒥᓂᔅᑕᒧᑦ. 

ᐊᖏᖅᑕᐅᔪᑦ ᕿᐱᓗᒃᑕᐅᔪᑦ 

(3) ᒥᓂᔅᑕᐅᔪᖅ ᐊᖏᕈᓐᓇᖅᑐᖅ ᐅᕝᕙᓗ ᕿᐱᓗᒍᓐᓇᖅᑐᖅ ᑐᒃᓯᕋᐅᑕᐅᔪᓂᒃ ᐊᐅᓚᐅᔾᔨᔨᓄᑦ 
ᐃᑲᔪᖅᑕᐅᔪᒪᔾᔪᑕᐅᔪᓂᒃ ᒪᓕᓪᓗᒋᑦ ᐊᑐᐊᒐᐅᔪᑦ ᓴᖅᑭᑕᐅᓯᒪᔪᑦ ᒥᓂᔅᑕᒧᑦ. 
 
ᑳᓐᑐᕌᒃ ᐊᐅᓪᓚᐅᔾᔨᔨᒧᑦ ᐃᑲᔪᕈᑎᓄᑦ 

(4) ᐊᖏᕈᓂ ᑐᒃᓯᕋᐅᑕᐅᔪᒥᒃ ᒥᓂᔅᑕᐅᔪᖅ ᒪᓕᓪᓗᒍ ᑎᑎᕋᖅᓯᒪᔪᖅ ᐃᓚᖓ (3), ᒥᓂᔅᑕᐅᔪᖅ 
ᑳᓐᑐᕌᖃᑎᖃᕈᓐᓇᖅᑐᖅ ᐊᐅᓪᓚᐅᔾᔨᓂᕐᒧᑦ ᐃᑲᔪᕈᑕᐅᔪᒥᒃ ᐊᐅᓪᓚᐅᔾᔨᔨᒧᑦ ᑕᐃᒃᑯᐊ ᒪᓕᒃᑕᐅᔭᕆᐊᖃᖅᑐᑦ 
ᐋᖅᑭᒃᑕᐅᓗᑎᒃ ᒥᓂᔅᑕᒧᑦ ᒪᓕᓪᓗᒍ ᐅᓇ ᐱᖁᔭᖅ. 
 
ᐊᑭᓕᕆᐊᓖᑦ 

(5) ᒥᓂᔅᑕᐅᔪᖅ ᐊᑭᓖᖁᔨᑐᐃᓐᓇᕆᐊᖃᖅᑐᖅ ᖃᑦᑎᓐᓇᐅᓂᖅᐹᖓᓂᒃ ᐊᑭᓕᖅᑕᐅᔭᕆᐊᖃᖅᑐᒥᒃ, 
ᐊᑭᓖᖁᔨᓂᕐᓂ ᑕᕝᕙᓂ ᑳᓐᑐᕌᖑᔪᒥ ᐊᐅᓪᓚᐅᔾᔨᔨᒧᑦ ᐃᑲᔪᕈᑕᐅᔪᓂ. 
 
ᐊᔾᔨᒌᓐᖏᓐᓂᖏᑦ ᐊᑭᓕᕆᐊᓖᑦ 

(6) ᒥᓂᔅᑕᐅᔪᖅ ᐋᖅᑭᒍᓐᓇᖅᑐᖅ ᐊᔾᔨᒌᓐᖏᑦᑐᓂᒃ ᐊᑭᓕᕆᐊᓕᓐᓂ, ᐊᑭᓕᐅᑕᐅᔭᕆᐊᓕᓐᓂᒃ, 
ᐊᑭᑭᓪᓕᒋᐊᕈᑕᐅᔪᓂᒃ ᐅᕝᕙᓗ ᐊᑭᓖᒃᑲᓐᓂᕈᑕᐅᔭᕆᐊᖃᖅᑐᓂᒃ ᑕᐃᒃᑯᒪ ᒥᓂᔅᑕᐅᔪᑉ ᐃᓱᒪᒋᔭᖏᑦ 
ᓇᒻᒪᑦᑑᑎᒋᒋᐊᖏᑕ ᑲᒪᔾᔪᑕᐅᓂᐊᕐᓗᑎᒃ ᓇᒻᒪᒃᑑᑎᒋᔭᐅᓗᑎᒃ ᐱᓯᒪᔭᐅᓂᐊᖅᑐᑦ ᑕᕝᕙᓂ ᑮᓇᐅᔭᓂᒃ, 
ᐃᓱᒪᒋᒋᐊᕐᓗᒍ ᐃᓚᖓ ᑎᑎᕋᖅᓯᒪᔪᖅ 9(5). 
 
ᐊᑭᓖᓂᐊᕐᓂᕐᒧᑦ ᒪᓕᒃᑕᐅᔭᕆᐊᓕᒃ 
 (7) ᑖᓐᓇ ᑎᑎᕋᖅᓯᒪᓂᖓ ᐱᔾᔪᑎᒋᓪᓗᒍ, ᒥᓂᔅᑕᐅᔪᖅ ᐃᓱᒪᒋᐊᕈᓐᓇᖅᑐᖅ ᐊᑭᓖᓂᐊᕐᓂᕐᒧᑦ 
ᒪᓕᒃᑕᐅᔭᕆᐊᖃᖅᑐᓂᒃ ᐃᓕᑕᕆᔭᐅᓯᒪᒐᔪᑦᑐᑦ ᓇᓪᓕᐅᒃᑯᒫᓕᕆᔨᐅᔪᓂᒃ ᐱᖃᓯᐅᔾᔨᑐᐃᓐᓇᕆᐊᖃᖅᑐᑦ, 
ᑭᓯᐊᓂ ᑖᒃᑯᑐᓐᖏᒍᓐᓇᕆᓪᓗᑎᒃ 

(a) ᓇᒥ ᓄᓇᖃᕐᓂᖓ ᐊᐅᓪᓚᐅᔾᔨᔨᐅᔪᑉ ᓄᓇᕗᒻᒥ; 
(b) ᐊᔪᓐᖏᓐᓂᖓ ᐊᒻᒪ ᖃᐅᔨᒪᓂᖓ ᐊᐅᓪᓚᐅᔾᔨᔨᐅᑉ; ᐊᒻᒪ  
(c) ᑕᐃᒪᓐᖓᓂᑦ ᖃᓄᐃᖃᑦᑕᕐᓯᒪᓂᖓ ᐊᐅᓪᓚᐅᔾᔨᔨᐅᑉ.  

 
ᐊᑭᓖᓇᓲᑕᐅᔪᑦ 
5. (1) ᒥᓂᔅᑕᐅᔪᖅ ᐊᑭᓖᔪᓐᓇᖅᑐᖅ ᐅᕝᕙᓗ ᕿᐱᓗᒍᓐᓇᖅᑐᑦ ᐊᑭᓖᖁᔨᔾᔪᑕᐅᔪᓂ ᓴᖅᑭᓯᒪᔪᓂ 
ᑳᓐᑐᕌᖑᔪᒥᑦ ᐊᐅᓪᓚᐅᔾᔨᔨᒧᑦ ᐃᑲᔪᕈᑕᐅᔪᒥᒃ. 
 
ᐃᓱᖃᖅᑐᑦ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᑦ 

(2) ᑕᒪᕐᒥᒃ ᑳᓐᑐᕌᖑᔪᑦ ᐊᐅᓪᓚᐅᔾᔨᔨᒧᑦ ᐃᑲᔪᕈᑕᐅᔪᑦ ᒪᓕᒋᐊᖃᖅᑐᑦ ᐅᑯᓄᖓ 
ᐃᓱᓕᑦᑕᕐᕕᐅᔪᓄᑦ: 

(a) ᐊᑭᓕᖅᑕᐅᔪᖃᔾᔮᖏᑦᑐᖅ ᑳᓐᑐᕌᒃᑕᐅᓯᒪᔪᒃᑯᑦ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᓄᑦ 
ᐅᖓᑖᓕᒋᐊᖃᓐᖏᑦᑐᑦ $1,000,000 ᐊᑕᐅᓯᐊᕐᓗᓂ ᖃᓄᐃᓕᓂᐅᓯᒪᔪᓄᑦ 
ᐊᑭᓕᖅᑕᐅᔭᕆᐊᖃᖅᑐᓄᑦ; 

(b) ᐊᐅᓪᓚᐅᔾᔨᔨᐅᔪᖅ ᐊᑭᓕᖅᑕᐅᔭᕆᐊᖃᓐᖏᑦᑐᖅ ᑲᑎᑦᑐᒋᑦ ᐅᖓᑖᓕᒃᓯᒪᔪᓂᒃ 
$1,000,000 ᒪᓕᓪᓗᒍ ᑳᓐᑐᕌᒧᑦ ᐊᐅᓪᓚᐅᔾᔨᔨᐅᔪᑦ ᐃᑲᔪᖅᑕᐅᓂᖏᓐᓄᑦ 
ᐊᕐᕌᒍᒥ ᐱᕕᐅᔪᓐᓇᖅᑐᓂᒃ; 

(c) ᐊᑭᓕᖅᑕᐅᔪᖃᔾᔮᖏᑦᑐᖅ ᖃᓄᐃᑦᑐᑐᐃᓐᓇᒃᑯᑦ ᑳᓐᑐᕌᒃᑯᑦ ᐊᐅᓪᓚᐅᔾᔨᔨᓄᑦ 
ᐃᑲᔪᕈᑕᐅᔪᓄᑦ ᑲᑎᓪᓗᒋᑦ ᐊᑭᓕᐅᑕᐅᔪᓄᑦ ᒪᓕᓪᓗᒍ ᐱᖁᔭᖅ ᐅᖓᑖᓕᑦᑐᓂᒃ 
$2,000,000 ᐊᕐᕌᒍᒥ ᐃᓗᐊᓂ ᑕᐃᒪᓐᓂᐅᓚᐅᖅᑐᒥ. 

 
ᑐᑭᖏᑦ 
 (3) ᑕᕝᕙᓂ ᑎᑎᕋᖅᓯᒪᔪᒥ, 

ᑐᑭᖃᖅᑐᖅ ᐊᕐᕌᒍ ᐱᒋᐊᖅᑐᖅ ᐊᑐᓕᖅᑎᓪᓗᒍ ᑳᓐᑐᕌᖑᔪᖅ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᑦ ᐊᒻᒪ 
ᐃᓱᓕᓪᓗᓂ ᓯᕗᓪᓕᖅᐹᖓᓂ ᐅᓪᓗᖅ ᓇᓪᓕᐅᑎᑉᐸᑦ; (coverage year) 
 
ᑐᑭᖃᖅᑐᖅ ᐊᕐᕌᒍ ᒪᓕᑦᑐᖅ ᑮᓇᐅᔭᑎᒍᑦ ᐊᕐᕌᒍᒥ ᑕᐃᒪᐃᓚᐅᕐᓂᖓᓄᑦ ᐊᑭᓖᑎᑦᑎᓇᓱᐊᕐᓂᕐᒧᑦ ᒪᓕᓪᓗᒍ 
ᑕᕝᕙᓂ ᐱᖁᔭᕐᒥᒃ ᑕᐃᒪᐃᓕᓂᐅᓚᐅᖅᑐᖅ. (year of occurrence) 
 
ᐱᖃᓯᐅᔾᔭᐅᓯᒪᓐᖏᑦᑐᑦ ᐊᑭᓕᐅᑏᑦ 
6. ᐊᐅᓪᓚᐅᔾᔨᔨᐅᔪᖅ ᐊᔪᓐᖏᓐᓂᖃᓐᖏᑦᑐᖅ ᐊᑭᓕᖅᑕᐅᓂᕐᒧᑦ ᐅᕝᕙᓗ ᐊᓯᐊᓄᑦ ᐱᔪᓐᓇᕐᓂᕐᒧᑦ 
ᑕᐃᒃᑯᓄᖓ ᑮᓇᐅᔭᓂᒃ ᐅᕝᕙᓗ ᓄᓇᕗᑦ ᒐᕙᒪᒃᑯᖏᓐᓂᑦ ᐱᔾᔪᑎᖃᖅᑐᓄᑦ ᔭᒐᓂᕋᕈᑎᒃ ᓴᓪᓗᓗᑎᒃ, 
ᒪᖓᑕᐃᓗᑎᒃ, ᐱᕋᔭᓐᓂᒃᑯᑦ ᖃᓄᐃᓕᐅᕐᓂᒃᑯᑦ ᐅᕝᕙᓗ ᐃᒃᐱᒍᓱᑦᑎᐊᖏᓐᓂᕐᒧᑦ ᑕᕝᕙᓂ ᐊᐅᓪᓚᐅᔾᔨᔨᒧᑦ 
ᐅᕝᕙᓗ ᑭᒡᒐᑐᖅᑎᖓ ᐅᕝᕙᓗ ᐃᖅᑲᓇᐃᔭᖅᑎᖓ ᐊᐅᓪᓚᐅᔾᔨᔨᐅᔪᑉ. 
 
ᐊᑭᓕᖅᓱᐃᔪᒃᓴᖅ ᑭᖑᕝᕕᖅᑕ 
7. ᐊᑭᓕᖅᑕᐅᓯᒪᔪᖃᖅᐸᑦ ᑮᓇᐅᔭᓂᒃ, ᓄᓇᕗᑦ ᒐᕙᒪᒃᑯᖏᑦ ᐃᒪᐃᑦᑐᑦ, ᐊᑭᓕᖅᑕᐅᓂᕐᒧᑦ, 
ᐊᑭᓕᖅᓱᐃᔾᔪᒃᓴᖅ ᑭᖑᕝᕕᖅᑕᒧᑦ ᐱᔪᓐᓇᐅᑎᓄᑦ ᐊᒻᒪ ᐋᖅᑭᒍᑎᒃᓴᐅᔪᓄᑦ ᑕᐃᓐᓇ ᐊᐅᓪᓚᐅᔾᔨᔨᐅᔪᖅ 
ᐊᑭᓕᖅᑕᐅᔭᕆᐊᖃᖅᐸᑦ ᐊᒻᒪ ᑕᐃᒃᑯᐊ ᐱᔪᓐᓇᐅᑎᐅᔪᑦ ᐊᒻᒪ ᐋᖅᑭᒍᑕᐅᔪᑦ ᐊᑐᓕᖅᑎᑕᐅᔪᓐᓇᖅᑐᑦ 
ᐅᕝᕙᓗ ᖃᐅᔨᔭᐅᔪᓐᓇᖅᑐᑎᒃ ᐊᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ. 
 
ᐱᓐᖏᑦᑐᑦ 
8. (1) ᑳᓐᑐᕌᖑᔪᑦ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᓄᑦ ᐊᒻᒪ ᐊᑭᓕᖅᓱᑕᐅᔪᑦ ᑕᕝᕙᓂ ᐱᖁᔭᕐᒥ 
ᐱᖃᓯᐅᔾᔭᐅᓯᒪᓐᖏᑦᑐᑦ ᑎᑎᕋᖅᓯᒪᔪᓂ 66-ᒥᑦ 67.3-ᒧᑦ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᐱᖁᔭᕐᒥ. 
 
ᐊᑭᓕᖅᑕᐅᓂᖅ 
 (2) ᑳᓐᑐᕌᖑᔪᖅ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᓄᑦ ᑳᓐᑐᕌᖑᓐᖏᑦᑐᖅ ᓇᓪᓕᐅᒃᑯᒪᓄᑦ ᑕᕝᕙᓂ 
ᑐᑭᖏᓐᓂᒃ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᕐᒥ ᐊᒻᒪ ᑖᓐᓇ ᐱᖁᔭᖅ ᑐᕌᖓᓐᖏᑦᑐᖅ ᐊᐅᓪᓚᐅᔾᔨᔨᓄᑦ 
ᐃᑲᔪᕈᑕᐅᔪᓄᑦ. 
 
ᓄᓇᕗᒻᒥ ᐊᐅᓪᓚᐅᔾᔨᔨᓄᑦ ᐊᑭᓖᒋᐊᖃᕐᓂᖏᓐᓄᑦ ᓴᐳᑎᔭᐅᓯᒪᔪᓐᓇᕐᓂᖏᓐᓄᑦ ᑮᓇᐅᔭᓂᒃ 
ᓴᖅᑭᑕᐅᓂᖓ 
9.  (1) ᓄᓇᕗᒻᒥ ᐊᐅᓪᓚᐅᔾᔨᔨᓄᑦ ᐊᑭᓖᑎᑕᐅᓂᖏᓐᓄᑦ ᓴᐳᒻᒥᔾᔪᑕᐅᔪᑦ ᑮᓇᐅᔭᑦ ᓴᖅᑭᑕᐅᓯᒪᔪᑦ 
ᐊᔾᔨᐅᖏᑦᑐᖅᓯᐅᑕᐅᓪᓗᑎᒃ ᑕᕝᕙᓂ ᑲᑎᑕᐅᓯᒪᔪᓂ ᑮᓇᐅᔭᓂᒃ ᐃᓯᖅᐸᓪᓕᐊᔪᓂ ᑮᓇᐅᔭᖁᑎᒋᔭᐅᔪᓂ. 
  
ᐱᔾᔪᑎᖓ 

(2) ᐱᖁᑎᒋᔭᐅᔪᑦ ᑮᓇᐅᔭᓂ ᐊᑐᖅᑕᐅᔭᕆᐊᖃᖅᑐᑦ ᑭᓯᐊᓂ ᐅᑯᓄᖓ ᐱᔾᔪᑎᖏᓐᓄᑦ 
(a) ᐊᑭᓖᖃᑦᑕᕐᓂᕐᒧᑦ ᒪᓕᓪᓗᒍ ᑳᓐᑐᕌᖑᔪᖅ ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᑦ 

ᒪᓕᓪᓗᒍ ᐅᓇ ᐱᖁᔭᖅ;   
(b) ᐊᑭᓕᐅᑕᐅᖃᑦᑕᕐᓂᐊᕐᓗᑎᒃ ᐊᑭᓕᕆᐊᖃᖅᑐᓄᑦ ᐱᔾᔪᑎᖃᖅᑐᑦ ᐃᒪᐃᑦᑐᓄᑦ: 

(i) ᑲᒪᒋᔭᐅᓂᖓᓄᑦ ᑕᕝᕙᙵᑦ ᐱᖁᔭᖅ, 
(ii) ᐊᑭᓖᖁᔨᓂᐅᔪᓄᑦ ᓴᖅᑭᖅᑐᓂ ᑕᕝᕙᓐᖓᑦ ᐱᖁᔭᕐᒥ, ᐊᒻᒪ 
(iii) ᐊᑭᓖᑎᑦᑎᓂᕐᒧᑦ ᓴᖅᑭᖅᑐᒧᑦ ᐊᑖᓂ ᑎᑎᕋᖅᓯᒪᔪᖅ 7. 

 
ᐃᓱᒪᒋᔭᐅᔪᑦ ᐅᑎᖅᑕᖅᑐᑦ ᑮᓇᐅᔭᑦ 
 (3) ᑮᓇᐅᔭᑦ ᐃᓱᒪᒋᔭᐅᔪᑦ ᐅᑎᖅᑕᖅᑐᑦ ᑮᓇᐅᔭᑦ ᒪᓕᓪᓗᒍ ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ 
ᐱᖁᔭᖅ. 
 
ᐊᔪᓐᖏᑎᑕᐅᔪᖅ ᐃᓱᖓ 

(4) ᐊᖏᖅᑕᐅᓯᒪᔪᖅ ᐃᓱᓕᕝᕕᖓ ᑮᓇᐅᔭᒃ $10,000,000. 



ᓄᓇᕗᒻᒥ ᐊᐅᓪᓚᐅᔾᔨᔨᓄᑦ ᐊᑭᓖᒋᐊᖃᕐᓂᖏᓐᓄᑦ ᓴᐳᑎᔭᐅᓯᒪᔪᓐᓇᕐᓂᖏᓐᓄᑦ ᑮᓇᐅᔭᓂᒃ ᐱᖁᔭᖅ 

ᐱᓕᕆᔾᔪᑕᐅᓂᐊᖅᑐᑦ ᐊᑭᑐᔫᑎᓄᑦ ᓯᕗᓂᐊᒍ ᐱᑎᑕᐅᔾᔪᑎᑦ 
(5) ᐊᕐᕌᒍᒥ ᑮᓇᐅᔭᖃᕐᓇᐅᔪᒥ ᑕᒪᒃᑯᐊ ᑮᓇᐅᔭᐃᑦ ᓴᓂᕐᕙᖅᑕᐅᑎᓪᓗᒋᑦ ᒪᓕᒐᓕᐅᖅᑎᒃᑯᓐᓂᑦ 

ᐱᔾᔪᑎᒋᓂᐊᖅᑕᖏᓐᓄᒧᑦ, ᒥᓂᔅᑕᐅᔪᖅ ᐊᑭᓖᔪᓐᓇᖅᑐᖅ ᐱᓕᕆᔾᔪᑕᐅᓂᐊᖅᑐᓂᒃ ᐊᑭᑐᔫᑎᓄᑦ ᓯᕗᓂᐊᒍ 
ᑮᓇᐅᔭᖃᖅᑎᑕᐅᓂᐊᕐᓗᑎᒃ ᐃᒪᐃᑉᐸᑕ 

(a) ᐱᖁᑎᒋᔭᐅᔪᑦ ᑕᕝᕙᓂ ᑮᓇᐅᔭᑦ ᑐᖔᓃᑉᐸᑕ $5,000,000; ᐊᒻᒪ 
(b) ᐱᓕᕆᔾᔪᑕᐅᔪᑦ ᐊᑭᑐᔫᑎᓄᑦ ᓯᕗᓂᐊᒍ ᐱᑎᑕᐅᔪᑦ ᐅᖓᑕᐅᓕᑎᑦᑎᔾᔮᖏᑦᑐᑦ 

ᐊᖏᖅᑕᐅᓯᒪᔪᓂ ᐃᓱᓕᕝᕕᖏᓐᓂᒃ. 
 
ᑮᓇᐅᔭᓕᐅᕋᓱᐊᕐᓂᕐᒧᑦ 
 (6) ᒥᓂᔅᑕᐅᖅ ᑮᓇᐅᔭᓂᒃ ᐱᕈᖅᑎᑦᑎᑲᓐᓂᕋᓱᐊᕈᓐᓇᖅᑐᖅ ᑕᕝᕙᓐᖓᑦ ᐲᖅᑕᐅᓗᑎᒃ ᑮᓇᐅᔭᓂᒃ 
ᒪᓕᓪᓗᒋᑦ ᑎᑎᕋᖅᓯᒪᔪᑦ 57 ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥ. 
 
ᕿᑐᕐᖏᐅᕐᓂᖅ 
 (7) ᕿᑐᕐᖏᐅᕈᑕᐅᔪᑦ ᑮᓇᐅᔭᑦ ᐱᕈᖅᑎᑕᐅᓇᓱᐊᖅᑐᑦ ᒪᓕᓪᓗᒍ ᐃᓚᖓ (6) ᐃᓚᓕᐅᔾᔭᐅᔪᑦ 
ᑕᕝᕗᖓ ᑮᓇᐅᔭᓄᑦ. 

 
ᑮᓇᐅᔭᓂᒃ ᐲᖅᓯᓂᖅ  
10. (1)  ᐅᑯᐊ ᑮᓇᐅᔭᐃᑦ ᐃᓚᓕᐅᔾᔭᐅᔭᕆᐊᖃᖅᑐᑦ ᑮᓇᐅᔭᓄᑦ: 

(a) ᑮᓇᐅᔭᓕᒫᑦ ᓯᕗᓂᐊᒍᑦ ᐱᔭᐅᑎᑕᐅᔪᑦ ᒥᓂᔅᑕᒧᑦ ᒪᓕᓪᓗᒍ ᑎᑎᕋᖅᓯᒪᔪᖅ 
ᐃᓚᖓ 9(5);  

(b) ᐊᑭᓕᕆᐊᖃᖅᑐᑦ, ᐊᑭᓕᒃᓴᕆᔭᐅᔪᑦ ᐊᑭᓕᐅᔾᔭᐅᓯᒪᔪᑦ ᐊᐅᓪᓚᐅᔾᔨᔨᐅᔪᓄᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐅᓇ ᐱᖁᔭᖅ ᒪᓕᓪᓗᒍ;  

(c) ᑕᐃᒃᑯᐊ ᐊᑭᓖᔾᔪᑕᐅᓂᐊᖅᑐᑦ ᑐᕌᖓᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑕᕝᕙᓂ 
ᐱᖁᔭᕐᒥ; 

(d) ᕿᑐᕐᖏᐅᕈᑕᐅᔪᑦ ᑮᓇᐅᔭᓄᑦ ᓇᓗᓇᐃᖅᓯᒪᔪᑦ ᑎᑎᕋᖅᓯᒪᔪᒥ 9(6). 
ᐊᑭᓕᒃᓴᓂᕐᓂᖅ 
 (2) ᐅᑯᐊ ᐊᑭᓕᐅᑕᐅᔪᑦ ᐲᑕᐅᔭᕆᐊᖃᖅᑐᑦ ᑕᕝᕙᓐᖓᑦ ᑮᓇᐅᔭᓂᑦ: 

(a) ᐊᑭᓕᕆᐊᖃᖅᑕᖏᓐᓄᑦ ᐊᑭᓕᐅᑕᐅᔪᑦ ᑕᒪᒃᑯᐊ ᑳᓐᑐᕌᒋᔭᖏᑦ ᒪᓕᓪᓗᒋᑦ 
ᐊᐅᓪᓚᐅᔾᔨᔨᓄᑦ ᐃᑲᔪᕈᑕᐅᔪᓄᑦ;  

(b) ᐊᓯᖏᑦ ᐊᑭᓕᕆᐊᖃᖅᑐᑦ ᑐᕌᖓᔪᑦ 
(i) ᑲᒪᒋᔭᐅᓂᖓᓄᑦ ᐆᒧᖓ ᐱᖁᔭᕐᒧᑦ,  
(ii) ᐊᑭᓖᖁᔨᔾᔪᑕᐅᔪᑦ ᑕᕝᕙᓐᖓᑦ ᐱᖁᔭᕐᒥᒃ ᓴᖅᑭᖅᑐᑦ, ᐊᒻᒪ 
(iii) ᐊᑭᓖᑎᑦᑎᑲᐃᓐᓇᕐᓂᐅᔪᖅ ᓴᖅᑭᓯᒪᔪᑦ ᑎᑎᕋᖅᓯᒪᔪᒥᒃ ᐃᓚᖓᓂᒃ 7.  

 
ᑮᓇᐅᔭᓕᐅᕐᓂᖅ ᐊᒻᒪ ᑮᓇᐅᔭᓕᐅᓐᖏᓐᓂᖅ 
11.  (1) ᑖᓐᓇᐅᒐᓗᐊᖅᑎᓪᓗᒍ ᑎᑎᕋᖅᓯᒪᔪᖅ 60 ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᒥ, ᑕᐃᒃᑯᐊ 
ᑮᓇᐅᔭᐃᑦ ᑮᓇᐅᔭᓕᐅᕈᑕᐅᒃᑲᓂᖅᐸᑕ ᐅᕝᕙᓗ ᐊᑐᓗᐊᖅᑐᒥᓂᐅᑉᐸᑕ ᐊᕐᕌᒍ ᐃᓱᐊᓂ, ᑮᓇᐅᔭᓕᐊᖑᔪᑦ 
ᐃᓕᔭᐅᔭᕆᐊᖃᕋᔭᖅᑐᑦ ᑕᐃᒃᑯᓄᖓ ᔭᒐᐃᔭᐅᔪᓄᑦ ᑕᕝᕗᖓ ᑮᓇᐅᔭᖃᕐᕕᐅᔪᒧᑦ. 
 
ᐊᖏᖅᑕᐅᓯᒪᔪᑦ ᐃᓯᖏᑦ ᑮᓇᐅᔭᑦ 

(2) ᐊᒥᐊᒃᑯᖏᑕ ᐊᒥᓲᓂᖏᑦ ᑮᓇᐅᔭᐃᑦ ᐅᖓᑖᓕᒋᐊᖃᓐᖏᑦᑐᑦ ᐊᖏᖅᑕᐅᓯᒪᔪᒧᑦ 
ᐃᓱᓕᕝᕕᖓᓄᑦ ᐊᕐᕌᒍ ᓄᓐᖑᐊᓂ. 
 
ᐊᑐᓗᐊᕐᓂᖅ 

(3) ᑮᓇᐅᔭᑦ ᐊᑭᓕᒃᓴᒦᒋᐊᖃᓐᖏᑦᑐᑦ. 



ᓄᓇᕗᒻᒥ ᐊᐅᓪᓚᐅᔾᔨᔨᓄᑦ ᐊᑭᓖᒋᐊᖃᕐᓂᖏᓐᓄᑦ ᓴᐳᑎᔭᐅᓯᒪᔪᓐᓇᕐᓂᖏᓐᓄᑦ ᑮᓇᐅᔭᓂᒃ ᐱᖁᔭᖅ 

ᐊᒥᐊᒃᑯᖏᑦ ᐅᖓᑕᐅᓕᑦᑎᑉᐸᑕ ᐊᖏᖅᑕᐅᓯᒪᔪᑦ ᐃᓱᒋᔭᕆᐊᖃᖅᑕᖏᓐᓂᒃ 

(4) ᐊᒥᐊᒃᑯᖏᑦ ᑮᓇᐅᔭᐃᑦ ᐅᖓᑖᓕᑦᑐᒥᓂᐅᑉᐸᑕ ᐊᖏᖅᑕᐅᓯᒪᔪᑦ ᐃᓱᒋᔪᓐᓇᖅᑕᖏᓐᓄᑦ ᐊᕐᕌᒍ 
ᓄᓐᖑᐊᓂ, ᐊᒥᓲᓗᐊᕈᑎᖏᑦ ᐲᖅᑕᐅᔭᕆᐊᖃᖅᑐᑦ ᑕᕝᕙᓐᖓᑦ ᑲᑎᑕᐅᓯᒪᔪᓂᒃ ᑮᓇᐅᔭᖁᑎᒋᔭᐅᔪᓂᒃ. 
 
ᑎᒃᑯᐊᖅᓯᓂᖅ ᐱᔪᓐᓇᕐᓂᕐᒥᒃ 
12. (1) Act. ᒥᓂᔅᑕᐅᔪᖅ ᑎᓕᓯᔪᓐᓇᖅᑐᖅ ᐃᓄᓐᓂᒃ ᑕᐃᒪᐃᑦᑕᕆᐊᖃᖅᑎᒋᑦᑎᒍᓂ ᐃᑲᔪᕐᓂᐊᖅᑐᒥ 
ᒥᓂᔅᑕᐅᔪᒥ ᐊᐅᓚᑕᐅᓂᖓᓄᑦ ᑖᓐᓇ ᐱᖁᔭᖅ. 
 
ᐊᓯᖏᓐᓄᑦ ᓴᓐᖏᓂᖃᖅᑎᑦᑎᓂᖅ 

(2) ᒥᓂᔅᑕᐅᔪᖅ ᐊᓯᖏᓐᓂ ᐱᔪᓐᓇᖅᑐᖅ ᐅᕝᕙᓗ ᑭᓱᒥᒃ ᑕᐃᒪᐃᑦᑕᕆᐊᖃᖅᐸᑦ ᐅᕝᕙᓗ 
ᐃᑲᔪᕋᓱᐊᕐᓗᓂ ᐱᔪᓐᓇᐅᑎᖏᓐᓄᑦ ᒥᓂᔅᑕᐅᔪᑉ ᓴᓐᖏᓂᖏᓐᓄᑦ ᐊᒻᒪ ᐱᓕᕆᐊᖏᓐᓄᑦ ᑕᕝᕙᓂ ᐱᖁᔭᕐᒥ. 
 
ᐊᕐᕌᒍᑕᒫᑦ ᐅᓂᒃᑳᖅ 
13. ᒥᓂᔅᑕᐅᔪᖅ ᓴᖅᑮᔭᕆᐊᖃᖅᑐᖅ ᐅᓂᒃᑳᖑᔪᒥ ᒪᓕᒐᓕᐅᖅᑎᒃᑯᓐᓄᑦ ᓯᕗᓪᓕᖅᐹᖓᓐᓂ 
ᑲᑎᒪᓂᖃᓕᖅᑎᓪᓗᒋᑦ ᒪᓕᒐᓕᐅᖅᑎᒃᑯᑦ ᐃᓱᓕᓚᐅᖅᑎᓪᓗᒍ ᑮᓇᐅᔭᓄᑦ ᐊᕐᕌᒍᖓ ᐋᖅᑭᒃᑕᐅᓯᒪᔪᖅ 

(a) ᓇᐃᓪᓕᒋᐊᖅᓯᒪᔪᑦ ᐊᐅᓪᓚᐅᔾᔨᓂᕐᒧᑦ ᐃᑲᔪᕈᑕᐅᔪᑦ ᐊᑐᐃᓐᓇᐅᑎᑕᐅᔪᑦ ᐊᕐᕌᒍᒥ 
ᑮᓇᐅᔭᖃᕐᓇᒥ;  

(b) ᓇᐃᓪᓕᒋᐊᖅᓯᒪᔪᑦ ᐊᑭᓕᖅᑕᐅᖁᔭᐅᔪᑦ ᐊᒻᒪ ᑐᕌᖓᔪᑦ ᐊᑭᓕᒃᓴᓄᑦ ᑮᓇᐅᔭᑎᒍᑦ 
ᐊᕐᕌᒍᖓᑕ ᐃᓗᐊᓂ;  

(c) ᐃᓯᖅᐸᓪᓕᐊᔪᓄᑦ ᓇᓗᓇᐃᖅᓯᒪᔪᑦ, ᓇᓗᓇᐃᖅᑐᖅᓯᒪᓂᖏᑦ ᑮᓇᐅᔭᑦ ᐃᓯᖅᑐᑦ 
ᐊᓂᔪᑦ ᐊᒻᒪ ᓇᓗᓇᐃᔭᖅᓯᒪᔪᑦ ᐊᑐᖅᑕᐅᔪᒥᓂᐅᔪᑦ ᐊᐅᓚᓂᖏᓐᓄᑦ ᑮᓇᐅᔭᑦ.  

 
ᐃᓱᖏᑦ ᐊᑭᓖᑎᑦᑎᔾᔪᑕᐅᓇᓱᐊᕈᓐᓇᖅᑐᑦ 
14. ᖃᓄᐃᓕᐅᕐᓂᐅᔪᑦ ᐅᕝᕙᓗ ᐊᑐᖅᑕᐅᕙᑦᑐᑦ ᐃᓚᓕᐅᔾᔭᐅᔭᐅᕆᐊᖃᖅᐳᑦ ᐅᕝᕙᓗ ᑲᔪᓯᑎᑕᐅᓗᑎᒃ 
ᓄᓇᕗᑦ ᒐᕙᒪᒃᑯᖏᓐᓄᑦ, ᒥᓂᔅᑕᐅᔪᖅ ᐅᕝᕙᓗ ᑭᓇᑐᐃᓐᓇᖅ ᐃᓄᒃ ᐃᑲᔪᖅᑐᖅ ᒥᓂᔅᑕᐅᔪᒥ ᒪᓕᓪᓗᒍ 
ᐱᔾᔪᑎᖓ ᐅᕝᕙᓗ ᑕᒪᒃᑯᐊ ᑕᕝᕙᓐᖓᑦ ᓴᖅᑭᖅᑐᑦ, ᓴᖅᑭᖅᑐᑦ ᖃᓄᐃᓕᓂᐅᔪᓂᒃ ᖃᓄᐃᑦᑐᑐᐃᓐᓇᕐᒧᑦ, 
ᒪᓕᒃᑕᐅᔭᕆᐊᖃᖅᑐᒧᑦ, ᓱᕋᒃᐸᑦ ᐊᓯᔾᔨᕈᓐᓇᕐᓂᕐᒧᑦ, ᑳᓐᑐᕌᒧᑦ, ᐊᖏᕈᑕᐅᓪᓚᕆᒃᓯᒪᔪᒧᑦ, 
ᒪᓕᒃᓴᐃᑎᑦᑎᓇᓱᐊᕐᓂᕐᒧᑦ, ᑭᒡᒐᖅᑐᐃᓂᕐᒧᑦ ᐅᕝᕙᓗ ᐊᓯᖏᑦ ᖃᓄᐃᓕᐅᕐᓂᐅᔪᑦ ᐊᑭᓖᓐᖏᑉᐸᑦ 
ᐱᔭᒃᓴᐅᔪᓂᒃ ᐅᕝᕙᓗ ᐋᖅᑭᒋᐊᕈᑕᐅᔪᑦ, ᐊᔾᔨᒌᓐᖏᔾᔪᑎᖏᑦ ᐅᕝᕙᓗ ᐊᔪᓐᖏᑎᑦᑎᔪᑦ ᐅᕝᕙᓗ 
ᐋᖅᑭᒋᐊᕈᑕᐅᔪᑦ ᑳᓐᑐᕌᖑᔪᒧᑦ ᐊᑭᓕᖅᑕᐅᓂᕐᒧᑦ ᐃᓕᔭᐅᓯᒪᔪᑦ ᑕᕝᕙᓂ ᐱᖁᔭᕐᒥ. 

  
ᒪᓕᒃᑕᐅᔭᕆᐊᓖᑦ 

 
ᒪᓕᒃᑕᐅᔭᕆᐊᓖᑦ 
15. ᑲᒥᓯᓇᐅᔪᖅ ᐊᐅᓚᑦᑎᔨᒃᑯᑦ ᑲᑎᒪᔨᖏᓐ ᒪᓕᒃᑕᐅᔭᕆᐊᓕᓐᓂ ᓴᓇᔪᓐᓇᖅᑐᖅ 

(a) ᐱᔾᔪᑎᖃᖅᑐᓂᒃ ᐱᓇᓱᐊᕐᓂᕐᒧᑦ ᒪᓕᒃᑕᐅᔭᕆᐊᖃᖅᑐᑦ ᐊᐅᓪᓚᐅᔾᔨᔨᒧᑦ 
ᐃᑲᔪᕈᑕᐅᔪᓂᒃ; 

(b) ᐱᔾᔪᑎᖃᖅᑐᖅ ᖃᓄᐃᓕᖓᓗᑎᒃ ᐊᒻᒪ ᐊᑯᓂᐅᓂᖓ ᐊᑭᓕᕆᐊᖃᖅᑎᑕᐅᔪᓂᒃ 
ᒪᓕᒡᓗᒍ ᑖᓐᓇ ᐱᖁᔭᖅ; ᐊᒻᒪ 

(c)  ᐱᔾᔪᑎᖃᖅᑐᑦ ᑭᓱᑐᐃᓐᓇᕐᓂᒃ ᐊᑐᖅᑕᐅᔭᕆᐊᖃᖅᑐᓂ ᑲᒪᔾᔪᑕᐅᓂᐊᖅᑐᓂᒃ 
ᐱᓇᓱᐊᖅᑕᖓᓄᑦ ᐊᒻᒪ ᐱᔾᔪᑎᖓᓄᑦ ᐆᒪ ᐱᖁᔭᐅᑉ. 



ᓄᓇᕗᒻᒥ ᐊᐅᓪᓚᐅᔾᔨᔨᓄᑦ ᐊᑭᓖᒋᐊᖃᕐᓂᖏᓐᓄᑦ ᓴᐳᑎᔭᐅᓯᒪᔪᓐᓇᕐᓂᖏᓐᓄᑦ ᑮᓇᐅᔭᓂᒃ ᐱᖁᔭᖅ 

ᐱᒋᐊᕐᓂᖓ 

ᐊᑐᓕᖅᑎᑕᐅᓂᖓ 
16.  ᐅᓇ ᐱᖁᔭᖅ ᐅᕝᕙᓗ ᐃᓚᖏᑦ ᐱᖁᔭᐅᑉ ᐊᑐᓕᖅᑎᑕᐅᓂᐊᖅᑐᖅ ᐅᓪᓗᕐᒥ ᐅᓪᓗᓂᓘᓐᓃᑦ 
ᐊᖅᑭᒃᑕᐅᔪᓐᓇᖅᑐᑦ ᑎᓕᔾᔪᑎᖓᒍᑦ ᑲᒥᓯᓇᐅᑉ.  
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

